
JU  SLUŽBA  ZA  ZAPOŠLJAVANJE
ZDK  ORGANIZOVALA  PRVO  JAVNO
POTPISIVANJE  UGOVORA  PO
UREDBI VLADE FBiH
              Danas, 26.08.2016.godine,(petak) u Zenici , sa
početkom u 10:00 sati, u Sali Skupštine ZDK, upriličeno je
prvo  potpisivanje  ugovora  o  sufinsiranju  zapošljavanja  i
samozapošljavanju iz projekta po Uredbi Vlade FBiH.  Javna
ustanova Služba za zapošljavanje ZDK je prva u Federaciji
organizovala ovakav način potpisivanja u kojem su, u ovom
krugu, potpisana ukupno 94 ugovora ( 73 ugovora po Programu
samozapošljavanja a 21 ugovor po Programu zapošljavanja.)

              Program po Uredbi Vlade FBiH za Ze-do kanton se
finansira putem Ministarstva poduzetništva, razvoja i obrta u
ukupnom iznosu od 9.385.000 KM, te su,na  ovom svečanom činu
potpisivanja,  uz  aplikante  i  Službu,  prisustvovali  i  Amir
Zukić, ministar Ministarstva razvoja, poduzetništva i obrta
Vlade FBiH i Helena Lončar, direktorica Federalnog zavoda za
zapošljavanje.

              Također, svojim prisustvom i prigodniom
obraćanjem , podršku potpisnicima ugovora su dali i premijer
Vlade ZDK Miralem Galijašević, kantonalni ministar za rad,
socijalnu  politiku  i  izbjeglice  Nurđehan  Šahinović  i  Emir
Džafić, predsjednik Upravnog odbora Službe.

              Današnji potpisnici  ugovora su korisnici ovog
programa  iz općine Zenica, te  dio iz Žepča i Kaknja, a za
ostale aplikante sa područja ZDK se vrše dodatne provjere i
dopune dokumentacije. U narednim danima, potpisivanje ugovora
će se nastaviti i u svim drugim općinama Zeničko-dobojskog.

